
Nafarroako Orkestra Sinfonikoak abonamenduko programazio berria aurkeztu du 2010-2011 denboraldirako
Zikloan hiru orkestra gonbidatuk parte hartuko dute: Galiziako Real Filharmonía, Gaztela eta Leongo Orkestra Sinfonikoa eta Murtziako Eskualdeko Orkestra Sinfonikoa
Asteartea, 2010eko maiatzaren 25a.  Juan Ramón Corpas Mauleón Kultura eta Turismo kontseilariak eta Ernest Martínez Izquierdo Nafarroako Orkestra Sinfonikoaren zuzendariak Orkestra Sinfonikoaren 2010-2011 denboraldirako abonamenduko programazio berria aurkeztu dute gaur goizean prentsaurrekoan. Programazioan klasiko handiak eta bakarlari bikainak eta zuzendari gonbidatuak daude, eta aniztasunari lehentasuna eman zaio, ikus-entzule ugari erakartzeko.


Modu horretan, 2010eko iraila eta 2011ko ekaina bitartean egingo diren zikloko hamalau programetan, historiako konpositore onenetako batzuen musikarik onena entzun ahal izango da –Haydn, Mozart, Beethoven, Schubert, Dvorak, Brahms, Tchaikovsky, Mahler, Prokofiev, R.Strauss, Wanger, Chopin eta Shostakovich-. 


Nafarroako Orkestra Sinfonikoak 14 programetatik 11 interpretatuko ditu, eta gainerako hiru programetarako hiru orkestra gonbidatu izango dituzte: Galiziako Real Filharmoníak eta Gaztela eta Leongo Orkestra Sinfonikoak Iruñea bisitatuko dute “Bideko Orkestrak” truke programaren barruan, Jakobear Urtea dela eta antolatu dena. Biek zuzendari titularrak izango dituzte buru, Antoni Ros Marbá eta Lionel Bringuier, hurrenez hurren. Murtziako Eskualdeko Orkestra Sinfonikoak, herrialdeko talde gazte eta indartsuenetakoak, José Miguel Rodilla zuzendariarekin parte hartuko du eta Mozart eta Dvorak konpositoreei eskainitako programa eskainiko du.


Bestalde, Ernest Martínez Izquierdo Nafarroako Orkestra Sinfonikoaren zuzendari titularrak 5 programa zuzenduko ditu. Besteak beste, aipatzekoa da denboraldiko bigarren kontzertua, Nafarroako Orkestra Sinfonikoak Galizian eta Gaztela eta Leonen ere interpretatuko duena “Bideko Orkestrak” zikloaren barruan. Kontzertu horretan, Tianwa Yang biolin-jotzaile bikainak P. Sarasate, Tzigane eta M. Ravelen piezak interpretatuko ditu. Gainera, S. Prokofieven 5. zk.ko sinfonia interpretatuko da. 


Tan Dun txinatar konpositorearen The Map lana, Hollywoodeko Oscar sari bat irabazi duena eta denboraldi honetan Islandiako sumendiak bertan behera utzitako hegaldien eraginez programaziotik kanpo geratu dena, denboraldi honetan amerikar musikari eskainitako bigarren zati batekin batera interpretatuko da, A. Coplanden Appalachian Spring eta A. Márquezen Danzón nº 2 lanekin.

Denboraldiko azken kontzertua S. Prokofievek Iván el Terrible filmerako konposatutako musikari eskainiko zaio. Bi bakarlari bikain izango ditugu, Irina Tchistiakova eta J. A. López.

Iruñeko Orfeoiak L. V. Beethovenen 9. Sinfonia interpretatuko du Antoni Wit gonbidatutako zuzendari nagusiaren gidaritzapean. Nafarroako Orkestra Sinfonikoarekin aurretik ere lankidetzak egin ditu, eta hurrengo hiru denboraldietan ere egoteko konpromisoa hartu du. 2010-2011 denboraldian Orkestra abonamenduko bi programetan zuzenduko du, zehatz esanda, 5. kontzertuan, azaroaren 11n eta 12an, eta 9. kontzertuan, otsailaren 24an eta 25ean.


“Santa Zezilia Kontzertu Sozietatearen” kuotak (urtero bezala, abonamendu-zikloko 14 programetara joateko eskubidea eta denboraldi bakoitzean UNICEFen alde egiten den kontzertuari dagokion dohaintza sartzen dira) aurten iazkoen modukoak izango dira, prezioek ez dute gora egingo. 

(






( Oharra: www.navarra.es helbideko “Berriak” atalean, prentsa-ohar honekin lotutako argazki bat eskaintzen da.

